
Dell’AneideCanto iv.





13.





Fà sacrefitie, azzò che st’ommo tale

Non te scappe, ca è muorzo de Regina.

E ’mbroglialo co scuse tale, e quale,

Che non parta pe mò da sta marina.

Dille ca mò lo vierno bestiale

Fà co tempeste, e chioppete roina;

Ca le galere soe sò sfracassate,

E a partire farria n’asenetate.






14.





Cossì chella jettaje huoglio a lo fuoco,

E speronaje chi lenta cammenava:

Tanto che già Dedone a poco a poco

La vergogna lassaje, che l’affannava.

Corre a tutte li tempie, e pe ogne luoco

Vettoria, e pace da li Dei cercava

A sta guerre terribele d’ammore,

E facea sacrefitie de stopore.






15.





E sprofumanno và co lo ’ncenziero

Čerere, Apollo, e Bacco; mà Giunone,

Che de li matremonie hà lo penziero,

Suppreca co chiù ardente gratione.

Essa ’n mano tenea no gran becchiero

Chino de ’mbrumma, e co devotione

Lo jettaje ’ntrà le corna de na vacca,

Che ’n sacrefitio a chella Dea se spacca.






16.





E pe miezo a l’autare passiava,

Che d’anemale accise erano chine:

Duone a duone jogneva, e strolacava

De li piecore accise li stentine:

E chiste caude, caude tastiava,

Pe annevinare aracole, e destine.

Da li piecore agurie? uh che taluorno!

Te darranno pe aracolo no cuorno.




Heu'

